
 1 

 نوروز بايرامی
 اردم درگي سي: قايناق

 نوبهار اولدو، جهانين يئنه خوش دملري وار
 زل،لاله کيمي ديلبري وارؤباغين الين حوسنوگ

 فضولي
 

بير ميلتين بوتون صنعت فعاليتلرينين، . ده مدنيت دير ميلتلري ميدانا گتيرن ان اؤنملي عنصرلاردان بيري
اينسانين . کير، ياشاييش و داورانيشلارينين بوتؤوو، او ميلتين مدنيتيديراينانجلارينين، عرف و عادتلرينين، في

 .ياراديليشي ايله باشلايان مدنيتين مئيدانا گلمسينده، بوتون اينسانلارين پايي و يئري واردير
ردان ين زامانلا لر،تاريخي فاکت اولاراق معين ائديلمه ميلتلرين فورمالاشماسيندا اؤنملي بير يئر توتان عنعنه

. ايله ميلت باغيني گوجلنديرن ان اؤنملي عنصرلارداندير گونوموزه قدر گليب چاتيب و بو خصوصيتي
-نن اورتاق عادت بايراملاردا، دئمک اولارکي، هر ميلتده گؤرولن و مختلف خالقلار طرفيندن منيمسه

بونلاري . ني داوام ائديبکؤچري تورک ميلتلري اسکيدن بري بايرام کيمي بير چوخ عادتلري. لردندير عنعنه
سيز قيشين  بو بايراملارين ايچينده هئچ شوبهه. بؤيوک بير هيجانلا موبارک توتوب گونوموزه قدر سوروبلر

سويوغوندان، چتينليگيندن قورتولوب، باهارين ياشيلليغينا و جانليليغينا گئچيشين رمزي اولان باهار 
ان اسکي چاغلارينا مراجعت ائتديكده، تورک ميلتلرينده باهار تاريخين . بايراملاري، داها اؤنملي يئر توتار

شرقي تورکيستاندان بالکانلارا قدر . قدر يايقين اؤلدوغو گؤرونور لرين نه جور عنعنه به دار جور ايله علاقه بايرامي
لردن  دا بو عنعنه »نوروز«ده بايرام ائديلن  تورک ميلتلري طرفيندن عصيرلر بويو موبارک توتولان و هله

 .بيريدير
اولاراق وصف ائدن تورکون دوشونجه »آنا « قوجاغا ياشايان، توپراغي -ايچه، قوجاق-طبيعتله ايچ
روح سيخيجي و ايچ قرالديجي گونلرين . البته اؤنملي بير يئره صاحيب اولاجاقدير» باهارين گليشي«سيستمينده

 حيوانلارين سسلري ايله قورولموش سمفوني، آرديندان دوغان حرکتلي، گونشلي، آخار سولارين، قوشلارين و
: قيشين باهارا گئچيشي ايله اورتايا چيخان رنگارنگ تابلونو نه گؤزل تصوير ائدر. اينسان حياتيني جانلانديرير

بير ياندا هر طرفي بوروين سولغون، مات و داها چوخ آغ حاکيم اولدوغو رنگلر، ديگر ياندا ياشيلين « 
قيوريم، -بيريسي حرکتسيز، شکيلسيز، ديگري قيوريم... ندا باش وئرن مين بير رنگدييشيک تونلاري آراسي

قيش، کار و ديلسيز، ايلک ياز، جوشغون، هيجانلي، دويغولو، قولاقلارا ... چيچک-شکيل، چيچک-شکيل
ه بيرينده طبيعت حيات دولو، ديگرينده دونموش، يئييندن دوغماق اوزر... لي لر جاذبه پيچيلداديغي نغمه
 »...يوخلاميش قالميش

 :آذربايجانين ان گؤرکملي شاعيرلردن اولان فضولي، باهارين گليشيني بئله تصوير ائدر
 باهار ايامي يئر سطحي دؤنوبدور بير گولوستانه،

 .آچيب هر بير طرفدن گول، يارانميش جنت رضوان
 ي غارتدن بو صحن گلشن باغيدخزان ال چک

 .گولشنه سولطانعدالت بايراغي آچدي، گول اولدو 
 شفق تک هر طرفدن بير چيراغ يانديردي هر لاله،
 .همان آتشله قورتاردي بوتون عالم سويوق قيشدان

کي اويانيشييلا بيرليکده  نوروز، يعني فارسجا يئني گون آديني داشيان باهار بايرامي، اينسان روحونون طبيعتده
وي گونلر،  لرين دگيشيکليگيندن دوغان سجيه ني فصيلبئله بير بايرام، يع. موبارک توتدوغو بير بايرامدير

 .باشقا آدلار آلتيندا بير چوخ ميلتين سوسيال حياتيندا يئر آليبدير-باشقا
لرينده، فرقلي ائتنيک قروپلاردا، فرقلي بير محتوايا و آنلاما صاحيب  جور مدنيت ساحه نوروز، جوربه

 .سينده مختلف مدنيتلره گيرميش و مينمسينميشدير يجهلر نت مدنيتلر آراسينداکي سيخ علاقه. اولموشدور
ايله بللي بير جغرافيادا ياشايان ميلتلرين بوتؤوونده بير  سي ميلاددان قاباقلي ايللرده، خصوصي نوروز عنعنه
ني سومرلرده، اسکي ماد و پارس دولتلرينده، اورتا  يعني بيز بو عنعنه. سي شکلينده گؤرونور باهار عنعنه

ارليقلاريني دوام ائدن ان اسکي تورک مدنيتلرينده، حتي فرقلي اولاراق چين، ژاپن و کره کيمي بير آسيادا و
 .سيرا ميلتلرده ده گؤروروک

لردن،  دن، عنعنه بوتون بايراملارين ديني و ميلي بير اينانيشدان، اؤ جمعيتي ماراقلانديران اورتاق بير خاطره
نوروز آورآسيادا ياشايان بوتون تورک ميلتلرينين و ايرانليلارين . ريکدويغولاردان و طبيعتدن دوغدوغونو بيلي

ايکي حيوانلي تورک  نوروز اون. اورتاق بايراميدير و اونلارين ايل باشي اولاراق قبول ائتديکلري گوندور
. تقويمينده گؤرولدوگو اوزره، تورکلرده چوخ اسکيدن بري تانينيب، مختلف آيينلرله موبارک توتولوردو

يعني . دار اساس روايت، بوگونون بير قورتولوش گونو اولاراق قبول ائديلمه سيدير تورکلرده نوروزلا علاقه
همين سببه گوره، يئني بير ايلين باشلانيغيجي اولاراق قبول ائديليب گونوموزه . ارگنکوندان چيخيش گونودور
 :يه گوره بو افسانه. قدر بايرام توتولوب گلميشدير

ساواشدان ساغ اولاراق قورتولان  . ايله ساواشدا غلبه قازانيرلار ه محاربه آپاران ياد ائللر، حيلهگؤك تورکلرل
رک ال چاتمايان برکتلي بير دوزنليکده يورد  ديک داغلاردان گئچه-گؤك تورکلر سيلديريمي، اوچوروملو ديم

ن سونرا، بو يئرلره سيغماز اولوب، ايللر اؤتدوکد. ارگنکون آدلانان بو يئرده تدريجا چوخاليرلار. ساليرلار
ارگنکوندان قورتولوش . رک بوردان چبخارلار و بوتون دونيايا ياييلارلار اطرافينداکي دمير بير داغي اودلا اريده

ک او گونون  ده باشلانيغيج تاريخي اولاراق قبول ائديلير و هر ايل بو تاريخده شنليک ائدره تاريخي، يئني ايلين
 .نديريليرسي جانلا خاطيره

شاهين  سيندن ملک چين قايناقلاريندان قوتادقو بيليگه، کاشغرلي محموددان بيرونيه، نظام الملکون سياستنامه
. دار سندلر الده دير حسن بيگين قانونلارينا قدر گلن بير جيزيقدا، نوروزلا علاقه قويونلو اوزون تقويمينه قدر، آق

الدين و  نين، دين آداملاري قاضي برهان وسو شاه اسماعيل خطاييديگر طرفدن صفوي تورکمن دولتينين قوروج
نين، بؤيوک چاغداش شاعيريميز شهريارين  نين، شاعيرلريميزدن فضولي، نيطامي، نسيمي و خاقاني مولوي

آدلانان شعرلرله موبارک »  باهاريه« و يا »  نوروزيه« اوزون بير تاريخ بويو نوروز بايرامينين گليشيني 
سينين ان اسکي مرکب مقاملاريندان بيري  بونونلا ياناشي نوروزون تورک موسيقي. ريني دا بيليريکتوتدوقلا

بو مقام ايلک دفعه . اولاراق مدنيتيميزده يئددي يوز ايلدن چوخ بير کئچميشه صاحيب اولدوغونو دا بيليريک
ده اليميزده ايگيرميدن چوخ مقام بو شکيل. لي صفي الدين عبدالمومن اورموي طرفيندن قوللانيلميشدير اورميه
 .وار

لر  سي اولمايان، چوخ قاباقلي دووره سي نه سني ليکله، نه علوي ليکله، نه شيعي ليکله رابطه نوروز عنعنه
بو سببه گوره هر هانسي بير شکيلده . يعني بير دينين و يا مذهبين بايرامي دئييلدير. دير عايد اولان بير عنعنه
سي تاريخينين و  سي و استثمار ائديلمه ر دين آدينا، بير ائتنيک آدينا باغلي گوستريلمهبير مذهب آدينا، بي

 .مدنيتينين بوتون حقيقتلرينه قارشي دورماقدير

 .هامينيزا خئييرلي نوروزلار ديله ييريک
 . نوروز موبارک اولسون
 . قلبينيز باهارلا دولسون

